
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր Ո Ւ Մ
Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի վերաբերյալ
1. Անհրաժեշտությունը`  պայմանավորված է Ճանապարհային ոստիկանության (այսուհետ` ՃՈ) ընթացիկ տարվա արտաբյուջետային միջոցների փաստացի գոյացող մուտքերի հաշվին ՀՀ ոստիկանության ստորաբաժանումների շենքային պայմանների բարելավման նպատակով իրականացվող շինարարական աշխատանքների, ինչպես նաև ՃՈ բնականոն գործունեության ապահովման համար պլաստիկ քարտերի, վկայականների և վկայագրերի տպագրման համար թափանցիկ պաշտպանիչ թաղանթի, պետհամարանիշների լրացուցիչ քանակի և այլ տեխնիկական միջոցների ձեռքբերման ֆինանսավորման հանգամանքով:
2. Ընթացիկ իրավիճակը և խնդիրները.

ՀՀ կառավարության 2017 թվականի ապրիլի 27-ի թիվ 443-Ն որոշմամբ հաստատվել է ՃՈ  2017 թ.-ի արտաբյուջետային միջոցների նախահաշիվը, որով նախատեսված չեն եղել կապիտալ շինարարական աշխատանքների համար ֆինանսական միջոցներ, քանի որ ՀՀ կառավարության որոշման ընդունման ժամանակ առկա չէին այդ կապիտալ շինարարական աշխատանքների անհրաժեշտ նախագծանախահաշվային փաստաթղթերը: 
Միաժամանակ վերոնշյալ որոշմամբ հաստատված գնումների պլանում նախատեսված պլաստիկ քարտերի, վկայականների և վկայագրերի տպագրման համար թափանցիկ պաշտպանիչ թաղանթի, պետհամարանիշների քանակները բավարար չեն տարեկան պահանջարկն ապահովելու համար:
Հաշվի առնելով վերոգրյալը՝ անհրաժեշտություն է առաջացել 2017 թվականին կնքված պայմանագրերի արդյունքում տնտեսված գումարներից 127.6 մլն. դրամ (որից՝ 4214 հոդված՝ 1.2 մլն. դրամ, 4232 հոդված՝ 2.8 մլն. դրամ, 4241 հոդված՝ 25.0 մլն. դրամ, 4251 հոդված՝ 1.4 մլն. դրամ, 4252 հոդված՝ 5.0 հազ. դրամ, 4261 հոդված՝ 8.6 մլն. դրամ, 4264 հոդված՝ 15.4 մլն. դրամ, 4267 հոդված՝ 0.5 մլն. դրամ, 4861 հոդված՝ 0.2 մլն. դրամ, 5122 հոդված՝ 66.3 մլն. դրամ, 5134 հոդված՝ 6.2 մլն. դրամ), իսկ  780.7 մլն. դրամ հավելուրդից 256.3 մլն. դրամ ուղղել անհրաժեշտ ծախսերի ֆինանսավորմանը: 
Առաջարկվող ավելացումները ուղղվելու են հետևյալ հոդվածներին.
Շենքերի և կառույցների ընթացիկ նորոգում և պահպանում (4251) հոդված – 19.0 մլն. դրամ: Գումարը նախատեսվում է ուղղել ՀՀ ոստիկանության մի շարք ստորաբաժանումների շենքերի ընթացիկ նորոգմանը (նախահաշիվները կցվում են), մասնավորապես՝
6.8 մլն. դրամ նախատեսվում է ուղղել ՀՀ ոստիկանության վարչական շենքի բակի պարիսպապատման և պատուհանների ճաղավանդակների  տեղադրման աշխատանքների ձեռքբերմանը:

ՀՀ ոստիկանության վարչական շենքի բակի պարիսպը գտնվում է քայքայված վիճակում, ուստի անհրաժեշտություն է առաջանում կատարելու շին-վերանորոգման աշխատանքներ, իսկ պատուհաններում բացակայում է ճաղավանդակները, որն էլ անվտանգության խնդիր է առաջացնում:
2.1 մլն. դրամը նախատեսվում է ՀՀ ոստիկանության Քանաքեռ-Զեյթունի անձնագրային բաժանմունքի վերանորոգման աշխատանքների ձեռքբերման համար:

ԱՎՎ Քանաքեռ-Զեյթունի անձնագրային բաժանմունքը ունի արխիվային սենյակների կարիք, որի համար նշված անձնագրային բաժանմունքների նախասրահում եվրոմիջնապատերով կկառուցվի արխիվային տարածք: 
4.8 մլն. դրամով առաջարկվում է ձեռք բերել ՀՀ ոստիկանության  վարչական շենքի աջ թևի 3, 4-րդ հարկերի սանհանգույցների, աշխատասենյակների, մշակույթի տան տանիքի վերանորոգման աշխատանքներ:

ՀՀ ոստիկանության  վարչական շենքի աջ թևի 3, 4-րդ հարկերի սանհանգույցներում կոյուղագիծը վնասվել է, առաջացել է ջրի արտահոսք, որն էլ ներծծվում էր միջհատակային մակերես՝ վնասելով աշխատասենյակների առաստաղը և պատերը: Մշակույթի տան տանիքի թիթեղը սև թիթեղից է, որն էլ ենթարկվել է կոռոզիայի, ինչի հետևանքով անձրևաջրերը լցվում է տանիք: Անհրաժեշտություն կա վերանորոգման աշխատանքներ իրականացնելու:
5.3 մլն. դրամը ուղղվելու է ՀՀ ոստիկանության Երևանի քաղաքի վարչության վարչական շենքի  տանիքի և  աշխատասենյակների վերանորոգման աշխատանքների ձեռքբերմանը:

ՀՀ ոստիկանության Երևանի քաղաքի վարչության վարչական շենքի  տանիքը վնասվել էր քամուց, պոկվել էին թիթեղները և տախտակամածը: Անձրևաջրերը լցվում են տանիք, որի հետևանքով վնասվել է աշխատասենյակների հարդարումը:
Գրասենյակային նյութեր և հագուստ (4261) հոդված - 49.1 մլն. դրամ: 2017թ. Ընթացքում նախատեսվել է ձեռք բերել 195000 հատ պլաստիկ քարտ, որից 96000  հատ պլաստիկ քարտը՝ վարորդական վկայականների տպագրման համար, 99000 հատը՝ հաշվառման վկայագրերի տպագրման համար, 480 տուփ վկայականների և վկայագրերի տպագրման համար կինեգրամով պաշտպանիչ թաղանթ, 230 տուփ վկայականների տպագրման համար ներկող գունավոր ժապավեն, 230 տուփ վկայագրերի տպագրման համար ներկող սև ժապավեն և 900 տուփ վկայականների և վկայագրերի տպագրման համար թափանցիկ պաշտպանիչ թաղանթ: 
01.08.2017թ. դրությամբ ձեռք է բերվել 145200 պլաստիկ քարտ, որից՝ 70500 հատ վարորդական վկայականի տպագրման համար, 74700 հատ հաշվառման վկայագրերի տպագրման համար, 360 տուփ վկայականների և վկայագրերի տպագրման համար կինեգրամով պաշտպանիչ թաղանթ, 178 տուփ վկայականների տպագրման համար ներկող գունավոր ժապավեն, 110 տուփ վկայագրերի տպագրման համար ներկող սև ժապավեն և 710 տուփ վկայականների և վկայագրերի տպագրման համար թափանցիկ պաշտպանիչ թաղանթ:
01.01.2017- 01.08.2017թ.-ին փաստացի հատկացվել է 46242 հատ վարորդական վկայական և 64255 հատ հաշվառման վկայագիր կամ միջին ամսականը կազմում է 6606 հատ վկայական և 9180 հատ վկայագիր:

01.08.2017թ-ի դրությամբ մնացորդը կազմում է 85423 հատ պլաստիկ քարտ, որից՝ 49050 հատ վարորդական վկայականի, 36373 հատ հաշվառման վկայագրերի, 206 տուփ վկայականների և վկայագրերի տպագրման համար կինեգրամով պաշտպանիչ թաղանթ, 415 տուփ վկայականների տպագրման համար ներկող գունավոր ժապավեն, 86 տուփ վկայագրերի տպագրման համար ներկող սև ժապավեն և 277 տուփ վկայականների և վկայագրերի տպագրման համար թափանցիկ պաշտպանիչ թաղանթ: 
Հարկ է նշել, որ հաշվառման վկայագրերի նախատեսված քանակները` հաշվի առնելով փաստացի հատկացումների միջին ամսական հատկացումները, կապահովեն առավելագույնը օգոստոս-նոյեմբեր ամիսները, իսկ դեկտեմբեր և 2018թ-ի հունվար և փետրվար ամիսների համար կպահանջվեն լրացուցիչ քանակներ: Թափանցիկ պաշտպանիչ թաղանթի մնացորդը` 277 տուփ և 4-րդ եռամսյակին մատակարարվելիք 190 տուփով կտպագրվի 81727 վարորդական վկայական և հաշվառման վկայագիր:
Հիմք ընդունելով վերոգրյալ հաշվարկը՝ առաջիկա 7 ամիսների համար (ներառյալ 2018թ-ի հունվար և փետրվար ամիսները) անհրաժեշտ է 46242 հատ վարորդական վկայական տպագրելու համար պլաստիկ քարտ, 64255 հատ հաշվառման վկայագիր տպագրելու համար պլաստիկ քարտ,  221 տուփ վկայականների և վկայագրերի տպագրման համար կինեգրամով պաշտպանիչ թաղանթ, 93 տուփ վկայականների տպագրման համար ներկող գունավոր ժապավեն, 86 տուփ վկայագրերի տպագրման համար ներկող սև ժապավեն և 632 տուփ վկայականների և վկայագրերի տպագրման համար թափանցիկ պաշտպանիչ թաղանթ: Հաշվի առնելով առկա մնացորդները, չբավարարող մասը կազմում է՝ 18000 հատ հաշվառման վկայագիր տպագրելու համար անհրաժեշտ պլաստիկ քարտ՝ 38,7 մլն դրամ գումարի և 220 տուփ վկայականների  և վկայագրերի տպագրման համար թափանցիկ պաշտպանիչ թաղանթ՝ 10,4 մլն դրամ գումարի, ընդամենը 49,1 մլն դրամ գումարի:

2018թ-ի հունվար և փետրվար ամիսների համար անհրաժեշտ պլաստիկ քարտերի և դրանց տպագրման համար նախատեսված նյութերի ձեռքբերման անհրաժեշտությունը պայմանավորված է վարորդական վկայականների և հաշվառման վկայագրերի տպագրման անընդմեջությամբ, քաղաքացիներին պատշաճ կերպով և իրավական ակտերով սահմանված շամկետներում ծառայությունների մատուցումով:

Հատուկ նպատակային այլ նյութեր (4269) հոդված - 130.4 մլն. դրամ: 2017թ. ընթացքում 4380 դրամ/զույգ գնման գնով նախատեսվել է ձեռքբերել 90003 զույգ հաշվառման համարանիշ, որից 53933-ը՝ բյուջետային, իսկ 36070-ը արտաբյուջետային միջոցների հաշվին: 01.08.2017թ.-ի դրությամբ հատկացվել է /իրացվել է/ 63,812 զույգ հաշվառման համարանիշ (միջին ամսական 9116 զույգ), որը նախատեսված տարեկան քանակի մեջ կազմում է 70,9 %: 01.08.17թ. դրությամբ պահեստի մնացորդը կազմում է 6,151 զույգ հաշվառման համարանիշ, իսկ պայմանագրային մնացորդը կազմում է 26,191 զույգ հաշվառման համարանիշ: Ընդամենը մնացորդը /մինչ տարեվերջ հատկացման ենթակա/ կազմում է 32,342 զույգ, որը սակայն բավարար չէ տարեկան պահանջարկը բավարարելու համար:
Ուսումնասիրելով ինչպես 2017թ.-ի 7 ամիսներին հատկացված պետհամարանիշների քանակը, այնպես էլ նախորդ տարիների նույն ժամանակահատվածի (2-րդ կիսամյակ) ընթացքում հատկացված քանակները՝ ակնկալվում է, որ մինչև 2017թ.-ի տարեվերջ հատկացվելիք պետհամարանիշների քանակը կկազմի շուրջ 48000 զույգ: 
Հաշվի առնելով վերոգրյալը, ինչպես նաև պահեստի մնացորդը՝ 2017թ.-ի 5 ամիսների համար կպահանջվի լրացուցիչ 15658 զույգ պետհամարանիշ և 2018թ.-ի 2 ամսվա համար՝ 14122 զույգ՝ ընդամենը 29,780 զույգ հաշվառման համարանիշ՝ 130,4 մլն դրամ գումարով:
Հիմք ընդունելով 2015թ.֊ի և 2016թ.-ի փաստացի կատարողականները՝ համապատասխանաբար կատարվել է հաշվարկ անհրաժեշտ քանակի վերաբերյալ: Մասնավորապես, 2015թ.-ի և 2016թ.֊ի 1-ին կիսամյակների միջին կատարողականները տարեկանի նկատմամբ կազմել է 42.3%, իսկ 2-րդ կիսամյակի կատարողականները 57.7%, որն էլ հիմք է վերցվել, որ 2017թ.-ի 1-ին կիսամյակի փաստացի տվյալները հաշվվեն ընդհանուր 2017թ.֊ի կատարողականի մեջ/փաստացի և պլանային/ 42.3%, իսկ 2-րդ կիսամյակի պլանայինը' 57.7%: Վերջնական անհրաժեշտ պահանջարկը կազմում է 29,780 զույգ հաշվառման համարանիշ՝ ընդամենը 130,4 մլն դրամ գումարի: 

Հաշվի առնելով պետհամարանիշների ձեռքբերման հրատապությունը և ժամկետի սղությունը՝ գնումը նախատեսվում է իրականացնել «հրատապ բաց մրցույթ» (ՀԲՄ) գնման ձևով:
Շենքերի և շինությունների շինարարություն (5112) հոդված – 45.4 մլն. դրամ: Գումարը նախատեսվում է ուղղել Երևանի  վարչական 2 շրջաններում (Նոր Նորք և Մալաթիա Սեբաստիա) ՀՀ ոստիկանության հենակետերի կառուցմանը, տեխնիկական և հեղինակային հսկողության ծառայությունների ֆինանսավորմանը, որից 22.8 մլն. դրամը Նոր Նորքի հենակետի կառուցման, իսկ 22.6 մլն. դրամը Մալաթիա Սեբաստիայի հնակետի կառուցմանը: 
Համայնքային ոստիկանության գաղափարը համարվում է ոստիկանության նորարարություններից մեկը և հաջողությամբ կիրառվում է տարբեր պետություններում: Գաղափարի էությունը կայանում է նրանում, որ հանցագործությունների կանխարգելման, իրավախախտումներ ծնող պատճառների և պայմանների վերհանման, դրանց վերլուծության, հանցավորության մակարդակի նվազեցման և հասարակական կարգի պահպանության աշխատանքներն առավել արդյունավետ կազմակերպելու նպատակով ոստիկանները համագործակցում են քաղաքացիների հետ: 

Վերոգրյալով պայմանավորված՝ «ՀՀ կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» ՀՀ կառավարության 2017 թվականի հունվարի 12-ի թիվ 122-Ն որոշման 2-րդ հավելվածի աղյուսակի 139-րդ տողի հիման վրա համայնքային ոստիկանության գործունեության ընդլայնումը համարվում է ինչպես ընթացիկ, այնպես էլ նախորդ տարիների ՀՀ կառավարության գերակա խնդիր, որի շրջանակներում 2017 թվականին նախատեսվում է համայնքային ոստիկանության 2 նոր հենակետի (Երևան քաղաքի Նոր Նորք և Մալաթիա-Սեբաստիա վարչական շրջաններում) կառուցում:
Շենքերի և շինությունների կապիտալ վերանորոգում (5113) հոդված – 117.2 մլն. դրամ: Գումարը առաջարկվում է ուղղել հետևյալ օբյեկտների կապիտալ վերանորոգման աշխատանքների,  տեխնիկական և հեղինակային հսկողության աշխատանքների ֆինանսավորմանը:
15.0 մլն. դրամ ուղղվելու է ՀՀ ոստիկանության կապի և տեղեկատվական տեխնոլոգիանների վարչության 2-րդ բաժնի ռադիոկենտրոնի բաժանմունքի շենք-շինությունների վերանորոգման, ջեռուցման համակարգի մոնտաժման, տեխնիկական և հեղինակային հսկողության աշխատանքների ֆինանսավորմանը: ՀՀ ոստիկանության կապի և տեղեկատվական տեխնոլոգիանների վարչական շենքերը գտնվում են Նուբարաշեն համայնքում: 2016թ-ի հուլիսի 10-ի ուժեղ քամու և անձրևի հետևանքով վնասվել է ռադիոկենտրոնի և շենքերի տանիքները, պատուհանները և էլ. լարերը: Ռադիոկենտրոնի շենքերը շուրջ 30 տարի չեն վերանորոգվել, չունեն ջեռուցում, գազաֆիկացում, պատուհանները և դռները հնամաշ և ջարդված են, որոնք ունեն խիստ վերանորոգման կարիք:
26.0 մլն. դրամը ուղղվում է ՀՀ ոստիկանության Հրազդանի և Մարալիկի բաժանմունքների ջեռուցման համակարգերի վերանորոգման, տեխնիկական և հեղինակային հսկողության աշխատանքներին:

ՀՀ ոստիկանության Հրազդանի և Մարալիկի բաժինները  երկար տարիներ ջեռուցվում են հին ջեռուցման համակարգով, ի հայտ են եկել վթարային աշխատանքներ: Ջեռուցման համակարգերի և ջրագծերի վերանորոգման համար որոշ ստորաբաժանումների ջեռուցումը կատարվում է մետաղական խողովակներով և թուջե մարտկոցներով, ներկա վիճակում դրանք փտած են և լցված, որը չի ապահովում նորմալ ջեռուցում: Այն անխափան շահագործելու համար նախատեսվում է կատարել հիմանական ջեռուցման ցանցի նորոգում:

12.3 մլն. դրամը առաջարկվում է ուղղել Ինտերպոլի ԱԿԲ պատշգամբի կապիտալ վերանորոգման, հեղինակային և տեխնիկական հսկողության աշխատանքների ֆինանսավորմանը:
ՀՀ ոստիկանության Ինտերպոլի ԱԿԲ-ի վարչական շենքը 60-ական թվականների կառույց է, ունի բաց պատշգամբ, որը կառուցված է փայտից /հատակները, սյուները, ծածկը/ տարիների ընթացքում անձրևից և ձյունից փայտե կոնստրուկցիաները փթել են, և այժմ փլուզման վտանգ է սպառնում:
 13.7 մլն. դրամը առաջարկվում է ուղղել ՀՀ ոստիկանության Արագածոտնի ՄՎ Ապարանի բաժնի հերթապահ մասի և ՁՊՎ-ի կապիտալ վերանորոգման աշխատանքներին, տեխնիկական և հեղինակային հսկողության ծառայություններին:

Արագածոտնի ՄՎ Ապարանի ՈԲ հերթապահ մասի և ՁՊՎ-ի հատակները երեսպատված են լինոլիումով, որը քայքայվել է, հերթապահ մասի պատուհանները, դռները, պատերը գտնվում են անմխիթար վիճակում: Անհրաժեշտ է այն վերանորոգել, հատակները երեսպատել պրեսգրանիտով:
50.2 մլն. դրամը ուղղվելու է ՀՀ ոստիկանության ՊՊԾ գնդի զորանոց մասնաշենքի տանիքի կապիտալ վերանորոգման աշխատանքների, տեխնիկական և հեղինակային հսկողության ծառայությունների ձեռքբերմանը:

ՊՊԾ գնդի զորանոցի տանիքը ազբոցեմենտյա է, որը կառուցվել է 50-ական թվականներին, քամուց ու անձրևից վթարվել ու ջարդվել է, իսկ ավտոտնակների ծածկի վրա չկա տանիք: N 2 վարչական շենքը չի վերանորոգվել շուրջ 25 տարի, այն գտնվում է քայքայված վիճակում, հատակները խոնավությունից փտել են, պատերը և առաստաղները գտնվում են կեղտոտված վիճակում, պատուհանները և դռները փայտից են, փտած և քայքայված, չեն պահում ջեռուցում, անհրաժեշտություն կա այն լիովին վերանորոգելու:
Բոլոր շինարարական աշխատանքների նախագծանախահաշվային փաստաթղթերը կցվում են:

Վարչական սարքավորումներ (5122) հոդված – 20.3 մլն. դրամ: Հոդվածում 20.2 մլն. դրամը նախատեսվում է ուղղել ՀՀ ոստիկանությունում ժամանակակից թվային ռադիոկապի հեռարձակման ապահովման համար համապատասխան տեխնիկական միջոցների   ձեռքբերմանը:

ՀՀ ոստիկանությունում ռադիոկապի հեռարձակումը եթերում իրականացվում է անալոգային եղանակով, որը իր տեխնիկական բնութագրով չի ապահովում ռադիոեթերի պաշտպանվածությունը կողմնակի անձանցից, ովքեր ունեն ընդունող-հաղորդող ռադիոսարքեր ինչպես նաև ծայրահեղական տրամադրվածություն ունեցող անձանցից:

ՀՀ ոստիկանությունում հատուկ ստորաբաժանումների կողմից անցկացվող տարբեր միջոցառումների, ինչպես նաև պետական պահպանության տակ գտնվող բարձրաստիճան անձանց ուղեկցումների ժամանակ ռադիոկապի հեռարձակումը իրականացվում է բաց ռեժիմով, որը անթույլատրելի է անվտանգության տեսակետից:
Ելնելով վերոգրյալից անհրաժեշտ է փոխարինել ՀՀ ոստիկանությունում ներկայումս օգտագործվող ռադիոկապի միջոցները ժամանակակից թվային ռադիոկապի միջոցներով, որոնք աշխատում են թվային-անալոգային ռեժիմներով և կարող են գաղտնագրել հեռարձակվող ռադիոկապը եթերում՝ օգտագործելով ժամանակակից ալգորիթմներ և ծածկագրեր: 

60.0 հազ. դրամ նախատեսվում է ուղղել ՀՀ ոստիկանության այլ ստորաբաժանումների համար անհրաժեշտ կահույքի ձեռքբերմանը:

Նախատեսվող ապրանքների գների  համար հիմք են հանդիսացել ինչպես կնքված պայմանագրերով ձևավորված միավոր գները, այնպես էլ նմանատիպ ապրանքների վաճառքով զբաղվող ընկերություններից բանավոր հարցումները: 
Նախագծահետազոտական ծախսեր (5134) հոդված – 2.5 մլն. դրամ: Գումարը ուղղվելու է ՀՀ ոստիկանության անձնագրային և վիզաների վարչության և Գուգարքի ՈԲ վարչական շենքերի վերանորոգման, ինչպես նաև ՀՀ ոստիկանության Լոռու և Շիրակի մարզային վարչության օպերատիվ կառավարման կենտրոնի ստեղծման նախագծանախահաշվային փաստաթղթերի ձեռքբերմանը:
Նախագծահետազոտական ծախսերի արժեքը հաշվարկվել է՝ հիմք ընդունելով ՀՀ քաղաքաշինության նախարարի 16.06.2008թ.-ի N 41-Ն հրամանը:
3. Կարգավորման նպատակը և բնույթը. 

Կարգավորման նպատակը Հայաստանի Հանրապետության կառավարությանն առընթեր Հայաստանի Հանրապետության ոստիկանության մի շարք  ստորաբաժանումների շենքային (աշխատանքային) պայմանների բարելավումը։

4. Նախագծի մշակման գործընթացում ներգրավված ինստիտուտները և անձինք.

ՀՀ ոստիկանություն։

 5. Ակնկալվող արդյունքը. 

ՀՀ ոստիկանության բնականոն գործունեության ապահովում:
ՀՀ  ոստիկանություն
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

      Հայաստանի Հանրապետության կառավարության <<Հայաստանի Հանրապետության 2017 թվականի պետական բյուջեում և Հայսատանի Հանրապետության 2016 թվականի դեկտեմբերի 29-ի թիվ 1313-Ն որոշման մեջ փոփոխություններ և լրացումներ կատարելու մասին>> որոշման ընդունման դեպքում Հայաստանի Հանրապետության պետական բյուջեում եկամուտներում փոփոխություններ չեն նախատոսվում, ծախսերը կավելանան 256,345.0 հազ. դրամ գումարով, իսկ դեֆիցիտը՝ 256,345.0 հազ. դրամ գումարով: 
ՀՀ ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության <<Հայաստանի Հանրապետության 2017 թվականի պետական բյուջեում և Հայսատանի Հանրապետության 2016 թվականի դեկտեմբերի 29-ի թիվ 1313-Ն որոշման մեջ փոփոխություններ և լրացումներ կատարելու մասին>> որոշման ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանա: 

ՀՀ ՈՍՏԻԿԱՆՈՒԹՅՈՒՆ

